
қатысты әлеуметтік-тарихи факторлардың көркем әдебиетімізде қалай 
суреттеліп келе жатқандығы. 

кез-келген халықтың түрлі әлеуметтік қабатының басын біріктіріп, 
ұйыстыратын – оның мәдени-генетикалық коды екендігін ескере отырып, 
зерттеу мақалаларының бір бөлігі осы маңызды мәселенің әдебиетіміз-
дегі көрінісін талдауға арналған. Осы алынып отырған ауқымды тақы-
рып әр алуан көркемдік ізденістер аясында қарастырылады, авторлардың 
игере алған көркем жетістіктері мен кемшін тұстарына да көңіл бөлініп, 
оларды эстетикалық тұрғыдан тиесінше бағалау жағы да ұмыт қалмаған. 
жанрлық тұрғыдан алғанда, зерттеу нысанына алынған шығармалардың 
басым бөлігі прозалық дүниелер болып табылады, сонымен бірге көркем 
көсемсөз бен балалар әдебиетінің үлгілеріне де назар аударылған.

Ұжымдық монографияны жазуға белгілі әдебиеттанушы ғалымдармен 
бірге М.О.Әуезов атындағы Әдебиет және өнер инстиутының 
докторанттары мен магистранттары да ат салысып, өздерінің әдебиеттану 
саласындағы шығармашылық әлеуеттерін, мүмкіндіктерін  көрсете 
білгенді жөн көрді. жекелей атап айтатын болсақ, олар – филология 
ғылымдарының докторы, профессор Елеукенов ш.Р.  («Рухани жаңғыру 
және Мағжан  ақын мұрасы», «Рухани жаңғыру: алтын  хакім, дана 
ақын  абай  мирасы»),  филология ғылымдарының докторы, профессор 
Орда Г.Ж. («Ұлттық  әлеуетті арттырудағы көркем  әдебиеттің рөлі»), 
филология ғылымдарының докторы Ақыш  Н.Б. («Ұлттық  мәдени 
код – ұлттық  бірегейлік негізі»), филология ғылымдарының кандидаты 
Рахымжанов К. («Рухани жаңғыру және қазіргі драматургиядағы 
тақырыптық өзгерістер»), филология ғылымдарының кандидаты 
Ханыкей Е. («Қазақ  прозасындағы Рухани жаңғыру сарындары»), 
PDH докторанттар Сәрсенбаева Ж. («Қазіргі қазақ прозасындағы 
әйел образы және оларды сомдаудағы психологиялық аспектілер»), 
Құдайбергенов Н. («жастар прозасындағы құндылықтардың көркемдік 
трансформациялануы»), Қуатбекұлы Е. («прозадағы көркем уақытты 
модельдеу») және магистр Қордабай Б. («Қазіргі поэмалардағы XX 
ғасыр шындығының суреттелуі және ұлттық парадигма»).

